
24 Venres / 21.00 h

PRODUCIÓNS TEATRAIS
EXCÉNTRICAS
Da Vinci tiña razón

Todo acontece nunha luxosa casa de campo dunha
urbanización, na que vive un alto funcionario e a súa fami-
lia, que reciben a visita de fin de semana dun estreito
colaborador e a súa nova esposa. Os paxaros cantan, o
sol brilla e todo está tan limpo que se podería comer no
chan do garaxe... até que comezan os problemas: os W.C.
entúpense e non hai onde ir. O seu deber será descubrir
de onde sae toda esa merda. En todo este asunto hai algo
que cheira moi mal. 

A última loucura de Excéntricas chega a Carballo
xusto despois da súa estrea. Imita, para mofarse, a come-
dia burguesa de sofá e moble-bar cun vodevil, cheo de
humor, fedor e tensión. Un policial que non se parece a
nada!

Con esta subversiva obra do artista francés Topor,
mestre do humor negro e do surrealismo, a compañía
dirixida por Quico Cadaval, réndelle homenaxe a un dos
artistas máis excéntricos do século XX.

Intérpretes: Evaristo Calvo, Víctor Mosqueira, María Costas, María
Garat, Santi Romay e Ana San Martín / Vestiario: Cloti Vaello /
Espazo sonoro: Piti Sanz / Deseño de iluminación: Octavio Mas /
Escenografía: Marcelino de Santiago “Kukas” / Produción: Rubén
G. Pedrero / Axudante de dirección: Fernando Pedrido  / Autor:
Roland Topor / Dirección e adaptación: Quico Cadaval

Duración: 1 h 40 min
Público: Adulto
Prezo da entrada ordinario: 4 €
Prezo especial con desconto: 3 €

21 Venres / 21.00 h

THE CERNE / AMENAZA 
DE MUERTE /APART /
DUDE / TIMPERIS /
KILLER CATS /
STROBOS / LOWCOS /
ARABIAN EVILS / THE
GENTLEMEN / VERSIÓN
IMPOSIBLE / KIDS /
TORTITAS SEN ANÍS (Carballo)

Rockarballo

Rockarballo volve ao Pazo da Cultura, un ano máis,
para revolucionar a noite da man dos grupos máis
representativos do panorama musical carballés.

Música para fans do rock & roll, pop, electrónica,
garaxe, punk, trash e indie ao estilo carballés. Nesta única
e imprescindible cita de Rockarballo contaremos con
bandas musicalmente máis alternativas así como con
outras formacións de carácter máis clásico da capital de
Bergantiños. Grupos veteranos xa consolidados e outros
máis noveis compartirán escenario para ofrecernos un
variado repertorio de estilos. Toda unha aposta pola
diversidade musical na que versións de cancións xa
coñecidas e novos temas conformarán o programa desta
toma de contacto coa música máis urbana.

Duración:  2 h
Entrada gratuíta ata completar aforo

28 Venres e 
29 Sábado / 21.00 h

AULA DE TEATRO
MUNICIPAL DE 
CARBALLO
Lisístrata

Atenas e Esparta viven de cheo a Guerra do Peloponeso
(451-404 a. C.) por causa de... Ben, o porqué é o de menos.
Por calquera cousa. O caso é que están en guerra.

Pois ben, un grupiño de mulleres deciden rematar con
ela, posto que a situación xa se fai insostible. E están
dispostas a chegar ata as últimas consecuencias. 

A Aula de Teatro Municipal de Carballo presentará,
nesta ocasión, se os deuses así o queren, un dos textos
máis recoñecidos da historia da literatura clásica Lisístrata
de Aristófanes. Unha comedia chea de enredos e de loitas
de poder entre homes e mulleres, coas que o público
poderá divertirse de principio a fin.

Intérpretes: Olga Amigo, Celia Bello, Rebeca Blanco, María Boado,
María Caamaño, Isabel Calvete, Marcos Casás, Carmen Cotelo,
Beatriz Fernández, Rebeca Ferro, María Freire, Cristina Iglesias,
Mon Lendoiro, Celsa Losada, María Martínez, Montse Martínez,
Jose Menéndez, Paca Pacheco, Javi Varela, Lucía Velo, Anxos
Verdes, Oier Ponce, Pedro Eirín, Maya Rodríguez e Javier Fraga /
Autor: Aristófanes / Dramaturxia e dirección: Artur Trillo

Duración: 1 h 
Público: Adulto
Entrada gratuíta con invitación

2 Domingo / 18.00 h

CHRYSTYAN MAGIC

Imaxina que un día...

Imaxina que un día descobres a maxia por primeira vez
na túa vida, e que es quen de ver como as cousas poden
desaparecer ou aparecer, voar ou estar quedas... Imaxina
que un día podes sentir un bulebule que che percorre o
corpo enteiro e sentes unha chea de emocións, desde a
sorpresa ao humor. Ese é o día... o día da maxia cómica, de
poder ver un espectáculo que mestura diversos elementos
como o mentalismo, as cartas, os panos... Un espectáculo
interactivo e participativo con moito sentido do humor.

Chrystyan Magic é un dos magos máis populares de
Galicia, onde realizou numerosas actuacións e galas nos
17 anos de profesional da maxia. Tamén ten publicado
libros sobre contos de misterio e maxia.

Deseño de son e música: Cristian Verdía / Intérprete e dirección:
Chrystian Magic

Duración: 60 min
Público: Familiar 
Prezo da entrada ordinario: 3 €
Prezo especial con desconto: 2 €

7 Venres / 21.00 h

VOADORA

Waltz

A vida é un salón de baile onde imos cambiando de
parella: hai as que che pisan os pés, outras agárranche forte
pola cintura, a algunhas súanlles as mans e con outras bai-
larías toda a eternidade…

Esta opereta portátil ou conto musical fala de amor e
desamor, de namoramentos e rupturas, da vida compartida
e da lembranza de amores perdidos, e disecciona os senti-
mentos, as emocións e as sensacións extremas que leva
consigo este tema universal, parodiando e amosando o
patético de cada situación.

A obra está composta por tres movementos case inde-
pendentes, na que se integran máis de vinte temas musicais
orixinais que serven de fío condutor, interpretados en directo
polos actores, e que abarcan estilos como a música dance,
a pop, a opereta e, por suposto, o vals.

O espectáculo emprega instrumentos como a ironía, o
humor, a poesía, a danza, a beleza ou o absurdo, sinais de
identidade de Voadora, que converteron esta compañía de
creación contemporánea nunha das revelacións teatrais
galegas dos últimos anos e en protagonistas nas últimas edi-
cións dos Premios María Casares ou a recibir o Premio da
Crítica de Galicia por Waltz (xunto con Tokio 3).

Intérpretes: José Díaz, Marta Pazos e Hugo Torres / Vestiario: Uxía P.
Vaello, coa colaboración especial de Amai Rodríguez, César Lombera
e Toca Fedella Toca / Deseño iluminación: Javier Quintana / Vídeo: Gael
Herrera / Produción: Jose Díaz e Cecilia Carballido / Música orixinal:
José Díaz e Hugo Torres / Axudante dirección e coreografía: Uxía P.
Vaello / Autor: Voadora / Dirección e escenografía: Marta Pazos 

Duración:  60 min
Público: Adulto
Prezo da entrada ordinario: 4 €
Prezo especial con desconto: 3 €

14 Venres / 21.00 h

SONDESEU 
ORQUESTRA FOLK 
Danzas brancas

Sondeseu é a primeira orquestra estable de Europa con
repertorio folk e un novo referente da música en Galicia. 

Naceu como un proxecto educativo dentro da Escola de
Artes e Oficios de Vigo hai dez anos. Esta formación de
corenta músicos/as interpreta música tradicional de Galicia
arranxada especificamente para unha ampla variedade de
instrumentos: zanfonas, arpas, gaitas, voces, percusións,
violíns, bouzoukis, contrabaixo e requintas. Esta combinación
de instrumentos dá lugar a un timbre único, tan característi-
co desta formación como a enerxía que se desprende do
escenario, que contaxia a toda a audiencia.

Coa edición do seu cuarto disco, Danzas Brancas,
Sondeseu confirma a consolidación dun proxecto no que
espectáculo e virtuosismo camiñan da man e segue a liña
trazada pola formación, cun indiscutible selo de calidade,
innovación e proxección da música de tradición oral dende a
perspectiva da creación colectiva.

Este novo traballo conxuga a recuperación das danzas
vinculadas a celebracións relixiosas con influencias pagás
con temas de músicos galegos de recoñecido prestixio vin-
culados á propia orquestra como Anxo Pintos, Xaquín
Xesteira, Xosé Liz e Rodrigo Romaní, este último, director
de Sondeseu.

Duración: 1h 15 min
Público: Adulto
Prezo da entrada ordinario: 4 €
Prezo especial con desconto: 3 €

16 Domingo / 18.00 h

TALÍA TEATRO
Xango: A moi 
extraordinaria historia
do home que foi engulido 
por unha máquina

Benvidos/as ao máxico e dixital mundo de Xango! A
extraordinaria historia dun home engulido pola súa propia
tablet, do que alí dentro atopou, das aventuras que con ela
viviu e dos arrepiantes perigos que tivo que afrontar. 
Un espectáculo de teatro, con mimo e clown, en clave de
humor, no que descubriremos as vantaxes de perigos do
mundo cibernético e dos aparellos electrónicos.

Esta é a última proposta dirixida a público infantil e
xuvenil da vella coñecida do público carballés, Talía Teatro,
dirixida por Artur Trillo.

Intérpretes: Dani Trillo e Toño Casais / Deseño de iluminación: Dani
Trillo / Música: Pablo Ferradás / Vestiario: Martina Cambeiro /
Escenografía: Dani Trillo, Diego Rey e Rubén Prieto /  Autor e
dirección: Diego Rey.

Duración: 50 min
Público: Familiar, a partir de 5 anos
Prezo da entrada ordinario: 3 €
Prezo especial con desconto: 2 €

21 Venres / 21.00 h

TEATRO DO ATLÁNTICO 
A charca inútil

Un profesor en crise, que fora agredido na escola,
non quere volver ao ensino. Non obstante, accede a lle dar
clases particulares a un peculiar alumno, mentres inicia
unha curiosa relación coa nai deste: unha muller inmersa
no universo que ela mesma creou como refuxio dunha
realidade insoportable. Un vello mestre servirá de vínculo
nesta extrana relación, sometida sempre por un terrible
acontecemento.

A charca inútil é unha fermosa e tenra historia de soidade
e misterio, de amor, medo e morte, onde personaxes, fráxiles
como nenos, procuran desesperadamente a felicidade.

Teatro do Atlántico, a veterana compañía de Xulio Lago
e María Barcala, escolleu o autor español contemporáneo
David Desola, para presentarnos esta inquietante e con-
movedora obra, coa que o dramaturgo gañou o Premio Lope
de Vega 2007.

Intérpretes: Marcos Viéitez, Gonzalo M. Uriarte e María Barcala /
Música: Anxo Graña / Escenografía, deseño de iluminación: Xulio Lago
/ Autor: David Desola / Adaptación: Xosé Manuel Pazos / Axudante de
dirección: M. Pilar Martínez “Pilocha” / Dirección: Xulio Lago

Duración: 1 h 30 min
Público: Adulto
Prezo da entrada ordinario: 4 €
Prezo especial con desconto: 3 €

14 Venres / 21.00 h

ABRAPALABRA 
CREACIÓNS ESCÉNICAS
As do peixe

Logo de que a fábrica de conservas pechara, Conchi,
Begoña, Lisa e Tere tratan de relembrar o seu pasado
laboral. Esta viaxe vai ligada á recuperación de momentos
claves dos anos vividos na fábrica, das súas vidas persoais
e dun xeito de vivir. As súas vidas e as de moitas mulleres
pasarán por diante delas facéndolles revivir o pasado e
enfrontarse a un presente cheo de incertezas.

As do peixe é unha viaxe a través da memoria, unha
crónica das mulleres traballadoras da conserva. Baseada en
testemuñas reais da vida nas fábricas a partir dos anos
setenta, recollidas polas actrices e contada desde o
momento actual por Cándido Pazó, que crea unha obra
divertida, intensa, reflexiva, fresca, bulideira... porque así
eran aquelas mulleres.

Abrapalabra é a compañía creada por Cándido Pazó. Desde
o ano 2008 ten posto en escena case unha decena de obras.

Intérpretes: Susana Dans, Mónica Caamaño, Casilda Alfaro e Rocío
González / Escenografía e vestiario: Carlos Alonso / Deseño son:
Cristina Domínguez / Deseño de iluminación: Afonso Castro / Autor:
Cándido Pazó / Dirección: Cristina Domínguez

Duración: 1h 20min
Público: Adulto
Prezo da entrada ordinario: 4 €
Prezo especial con desconto: 3 €

16 Domingo / 18.00 h

OS MONICREQUES DE
KUKAS (Santiago)

O Kikiroxote, 
aventuras e desventuras
dun galo de curral

Un galo de curral le os xornais compulsivamente. As
malas novas vólveno un pouco tolo e lévano a pensar que el
poderá arranxar o caótico mundo que o rodea, comezando
polo propio curral. Así dan comezo as aventuras e desven-
turas do Kikirixote e Chancho Panza, unha particular home-
naxe ao Quixote, onde o noso protagonista tentará resolver
todos os enredos deste divertido curral.

Nesta farsa tamén haberá un amor idealizado,
Dulcichoca, e máis dunha vintena de monicreques que
armarán esta fantástica historia cun final sorpresa.

Marcelino de Santiago (Kukas) e Isabel Rei fundan, en
1979, a compañía de marionetas máis antiga de Galicia. 

Intérpretes: Raquel Queizás, Miguel Cabaleiro, Jorge Casas
e Marcelino de Santiago /  Escenografía: Marcelino de
Santiago / Deseño de son e vestiario: Isabel Rey / Deseño
de iluminación: Gonzalo Mateo Riaño / Autor: Marcelino de
Santiago / Dirección: Isabel Rey e Marcelino de Santiago

Duración: 60 min
Público: Familiar, a partir de 6 anos
Prezo da entrada ordinario: 3 €
Prezo especial con desconto: 2 €

Xaneiro Marzo 30 Domingo / 18.00 h

EME 2 EMOCIÓN&ARTE
(Santiago)
O príncipe e o parrulo

Esta é unha pequena historia, tan pequena que só precisa
un castelo, unha árbore e unha casa para ser contada.

Pero esta pequena historia fala de cousas moi
grandes. Nela, dous pequenos personaxes descobren que
non hai nada tan divertido como ter alguén con que
compartir e con quen xogar. Polo que se decatarán que non
hai nada tan grande coma un amigo.

Uns fermosos bonecos e escenografía, o teatro de obxec-
tos, as actrices e a música (creada por Fran Lausen, antigo
membro de Oskorri) crean un precioso e divertido espectáculo
en que se enxalza o valor da amizade e da solidariedade. 

Este espectáculo está producido por Eme2, unha empresa
de artes escénicas dedicada á produción e distribución de
espectáculos tanto para adultos como para nenos.

Intérpretes: Rocío González e Lucía Regueiro / Deseño de son: Fran
Lasuen / Deseño de iluminación: Javi Ulla / Música: Fran Lasuen /
Vestiario: eme2 / Escenografía: Javi Tirado / Autor: Javi Tirado e
Jokin Oregi / Axudante de dirección: Julio Perugorría / Dirección:
Alex Díaz.

Duración: 55 min
Público: Familiar, a partir de 3 anos
Prezo da entrada ordinario: 3 €
Prezo especial con desconto: 2 €

Febreiro
Teatro EN FAMILIA

Teatro Teatro Música
EN FAMILIA
Teatro Teatro Teatro

EN FAMILIA
Monicreques

Música
Teatro

afeccionado
EN FAMILIA  
Monicreques



Do 23 de xaneiro ao 25 de febreiro

PEDRO TASENDE
A vida intensa
Andar -1 do Pazo da Cultura

O carballés Pedro Tasende, arquitecto, deseñador e
creativo plástico multidisciplinar, amosa por vez primeira de
xeito individual o seu traballo pictórico.

Baixo o título A Vida Intensa reúne unha selección
variada de obras recentes coas que nos suxire que todo
está exposto á montaña rusa sentimental, enriquecendo o
proceso existencial dunha busca sempre inconformista.

Drama, expresión, inocencia, suxestión, misterio,
ambigüidade son constantes que se repiten na súa obra:
“Interésame o corpo humano como expresión do mundo
interior. As nosas faces e corpos falan con honestidade e
amosan sen censura os nosos sentimentos a quen quere
velos”. “Un debuxa como é. Non hai lugar onde agocharse.
Atráeme a sensación de pintar para coñecerme e entender
a vida”.

O seu é un paisaxismo cos ollos pechados do mundo
interior, unha figuración de personalidades que falan nas
nosas conciencias.

Organiza: Concello de Carballo

Do 6 de marzo ao 6 de abril

JOSÉ NAVAS ARANDA
Cores: Síndrome de nagali 
Andar -1 do Pazo da Cultura

No intento por recuperar ese punto primixenio onde o sig-
nificado non importa tanto como as sensacións e os estímulos
recibidos por medio das cores e dos contrastes é o que nesta
mostra pictórica, José Navas Aranda, afonda na procura da sor-
presa inicial, na realidade que se converte en inventada despois
dun proceso de manipulación, e experimentación. 

Unha volta á orixe, pervertendo a propia tecnoloxía que
representa a lóxica.  Escapar do azar e a frialdade fronte ao
impulso. Tratar de desdebuxar a realidade para facela, con
este proceso, máis comunicativa recobrando os efectos pic-
tóricos sensibles.

As obras, silenciosas van adquirindo un estatus propio,
independizándose da súa orixe e conformando unha dimen-
sión onde o referente, a natureza na súa dimensión estética
e simbólica, vai desaparecendo.

O artista plástico herculino José Navas, licenciado en
Belas Artes e Master en Arte Contemporáneo, Investigación
e Creación. Ten realizado mostras en España, Portugal e
Reino Unido e foi distinguido con varios recoñecementos en
Porto así como o Premio de Escultura Leonardo Martinez da
Asoc. Española de Pintores e Escultores.

Organiza: Concello de Carballo

ENTRADAS
Debido á limitación do auditorio, se é necesaria a reserva
previa, comunicarase coa antelación posible.

VENDA DE ENTRADAS: no despacho de billetes do Pazo
da Cultura, unha hora e media antes do inicio da actua-
ción.

RESERVA DE ENTRADAS: no teléfono 981 704 300, ou
na Concellaría de Cultura (Pazo da Cultura), habitualmente
dende 15 días antes da celebración dos espectáculos.
Límite: 4 entradas por persoa.

DESCONTOS: Nalgúns espectáculos aplicaranse prezos
reducidos a determinados colectivos que deberán acredi-
tar debidamente a súa circunstancia especial: estudantes
con carné de estudante, maiores de 65 anos e menores de
12 anos.

BONOS
Data de inicio de venda de bonos: 17 de xaneiro.
Lugar e horario de venda de bonos: Oficinas da Concellaría

de Cultura (Pazo da Cultura), de 11.00 a 14.00 h.

BONO VENRES (para os días 24 de xaneiro, 7, 14 e 21 de
febreiro e 14 de marzo):

Bono ordinario: 16€
Bono especial con prezo reducido: 12€ (para estudan-

tes con carné de estudante, maiores de 65 anos e meno-
res de 12 anos)

BONO EN FAMILIA (para os días 2 e 16 de febreiro e 16
e 30 de marzo):

Bono ordinario: 9€
Bono especial con prezo reducido: 6€ (para estudan-

tes con carné de estudante, maiores de 65 anos e meno-
res de 12 anos)

Prégase puntualidade. Unha vez comezada a función
non se garante o acceso á sala

Esta programación poderá sufrir algunha modifica-
ción (novos espectáculos, datas, entradas...) que se
comunicará coa máxima antelación posible.

...e, ademais EXPOSICIÓNS CICLO 
DE CINE
FRANCÉS

+ info
Do 7 ao 19 de marzo

FOTOXORNALISMO 2013
Varios autores/as
3º andar do Pazo da Cultura

Mostra composta por fotografías captadas no último
ano na provincia da Coruña por recoñecidos profesionais do
fotoxornalismo. 

Mediante estas instantáneas, os 23 autores participan-
tes achégannos a todos os campos da actualidade, repa-
sando os acontecementos, persoaxes destacados e noticias
do ano 2012 e parte do 2013. Con variadas técnicas e esté-
ticas, os fotoxornalistas amosan que a realidade, depende
do ollo de quen a interpreta e do dedo que preme no
momento oportuno o disparador da cámara. 

Organiza: Deputación da Coruña

Do 27 de marzo ao 30 de abril
XVI CERTAME FOTOGRÁFICO
XOSÉ MANUEL EIRÍS
Varios autores/as
3º andar do Pazo da Cultura

Selección fotográfica das obras presentadas á XVI edi-
ción do Certame Fotográfico Xosé Manuel Eirís. Con este
concurso de carácter anual creado en 1997 o Concello de
Carballo quere contribuír á creación artística e a fomentar a
divulgación da fotografía.

A mostra está composta polas fotografías premiadas
polo xurado e por unha escolma das presentadas a esta edi-
ción. As fotografías participantes son de tema libre, aínda
que existe un premio especial para as que fagan referencia
a Carballo.

Organiza: Concello de Carballo

EME 2 EMOCIÓN&ARTE

EXPOSICIÓN

Do 23 de xaneiro ao 25 de febreiro
A VIDA INTENSA

EXPOSICIÓN

EXPOSICIÓN

Música

2 Febreiro / 18.00 h
CHRYSTYAN MAGIC

Do 27 de marzo ao 30 de abril
XVI CERTAME FOTOGRÁFICO
XOSÉ MANUEL EIRÍS

Do 7 ao 19 de marzo
FOTOXORNALISMO 2013

8 febreiro, sábado
LES PETITS MOUCHOIRS
(Pequenas mentiras sen
importancia) 
de Guillaume Canet. 154 min (2010)

22 febreiro, sábado
RENOIR
de Gilles Bourdos. 112 min (2012)

8 marzo, sábado
LES FEMMES DU 6ÈME
ÉTAGE (As rapazas da 
sexta planta) 
de Philippe Le Guay. 106 min (2010)

22 marzo, sábado
LES PROFS
(Os profesores) 
de  Pierre-François Martin Laval. 88 min (2013)

Versións orixinais con subtítulos en español

Organiza: Comité de Irmanamento L’isle Jourdain
Colabora: Concello de Carballo
Entrada libre

Antes de entrar na sala deben desconectar os seus teléfonos móbiles. Co ánimo de reservar os dereitos dos/as artis-
tas e de non perturbar ou bo desenvolvemento da función, non se permite fotografar, filmar ou gravar non interior
da sala, salvo consulta previa.

Pazo da Cultura I Rúa do Pan s/n I 15100 Carballo I Tfno.: 981 704 300 I cultura@carballo.org I ww.carballo.org

14 Febreiro / 21.00 h
SONDESEU ORQUESTRA FOLK

Música
BV

EXPOSICIÓN

Do 6 de marzo ao 6 de abril
CORES: SÍNDROME DE
NAGALI

28 e 29 Marzo / 21.00 h
AULA DE TEATRO MUNICI-
PAL DE CARBALLO

BV BONO VENRES

BF BONO EN FAMILIA

Horario apertura exposicións: 
de 17.00 h a 21.00 h, de luns a domingo

